
Yamakritam Jagannatha Stotram

யமக்ரு’தம் ஜக³ந்நாத²ஸ்தோத்ரம்

யம உவாச ।
நமஸ்தே தே³வதே³வேஶ ஸ்ரு’ஷ்டிஸ்தி²த்யந்தகாரண ॥ 16॥
த்வயி ப்ரோதமித³ம் ஸர்வம் ஸூத்ரே மணிக³ணா யதா² ।
த்வயா த்⁴ரு’தம் த்வயா ஸ்ரு’ஷ்டம் த்வயா சாப்யாயிதம் ஜக³த் ॥ 17॥
சந்த்³ரஸூர்யாதி³ரூபேண நித்யம் பா⁴ஸயஸேऽகி²லம் ।
விஶ்வேஶ்வரம் ஜக³த்³யோநிம் விஶ்வாவாஸம் ஜக³த்³கு³ரும் ॥ 18॥
விஶ்வஸாக்ஷிணமாத்³யந்தவர்ஜிதம் ப்ரணமாம்யஹம் ।
நம: பரமகாருண்யஜலஸம்ப்⁴ரு’தஸிந்த⁴வே ॥ 19॥
பராபரபராதீதவிப⁴வே விஶ்வஸம்ப⁴வ ॥ 2.2.20॥
ப⁴வஸந்தாபநீஹாரபா⁴நவே தீ³நப³ந்த⁴வே ।
ஸ்வமாயாரசிதாஶேஷவிப⁴வே கு³ணரஜ்ஜவே ॥ 21॥
நம: கமலகிஞ்ஜல்கபீதநிர்மலவாஸஸே ।
மஹாஹவரிபுஸ்கந்த⁴ க்ரு’ந்தசக்ராய சக்ரிணே ॥ 22॥
த³ம்ஷ்ட்ரோத்³த்⁴ரு’த க்ஷிதிப்⁴ரு’தே த்ரயீமூர்திமதே நம: ।
நமோ யஜ்ஞவராஹாய சந்த்³ரஸூர்யாக்³நிசக்ஷுஷே ॥ 23॥
நரஸிம்ஹாய த³ம்ஷ்ட்ரோக்³ரமூர்தித்³ராவிதஶத்ரவே ।
யத³பாங்க³விலாஸைகஸ்ரு’ஷ்டிஸ்தி²த்யுபஸம்ஹ்ரு’தி:॥ 24॥
உச்சாவசாத்மகோ ஹ்யேஷ ப⁴வ:ஸம்ப⁴வதே முஹு: ।
தமமும் நீலமேகா⁴ப⁴ம் நீலாஶ்மமணிவிக்³ரஹம் ॥ 25॥
நீலாசலகு³ஹாவாஸம் ப்ரணமாமி க்ரு’பாநிதி⁴ம் ।
ஶங்க²சக்ரக³தா³பத்³மதா⁴ரிணம் ஶுப⁴தா³யிநம் ॥ 26॥
ப்ரணதாஶேஷபாபௌக⁴தா³ரிணம் முரவைரிணம் ।
நமஸ்தே கமலாபாங்க³ஸங்க³ஸம்ஸ்காரசக்ஷுஷே ॥ 27॥

ஶ்ரீவத்ஸகௌஸ்துபோ⁴த்³பா⁴ஸி மநோஹ்ரு’த்³வ்யூட⁴வக்ஷஸே ।
யத்பாத³பங்கஜத்³வந்த்³வஸம்ஶ்ரயைஶ்வர்யபா⁴கி³நீ ॥ 28॥
ஶ்ரீ:ஸம்ஶ்ரிதா ஜநை: ஶஶ்வத்ப்ரு’த²கை³ஶ்வர்யதா³யிநீ ।
யா பராபரஸம்பி⁴ந்நா ப்ரக்ரு’திஸ்தே ஸிஸ்ரு’க்ஷயா ॥ 29॥
நிர்விகாரம் பரம் ப்³ரஹ்ம விகாரி ஸஸ்ரு’ஜேம்ऽஜஸா ।
ஸர்வலக்ஷணஸம்பூர்ணா லக்ஷிதாம் ஶுப⁴லக்ஷணை: ।
லக்ஷ்மீஶோரஸி நித்யஸ்தா²லக்ஷ்மீம் தாம் ப்ரணமாம்யஹம் ॥ 2.2.30॥
இதி ஶ்ரீஸ்கந்த³புராணே வைஷ்ணவக²ண்டே³ புருஷோத்தமஜக³ந்நாத²மாஹாத்ம்யே

த்³விதீயாத்⁴யாயாந்தர்க³தம் யமக்ரு’தம் ஜக³ந்நாத²ஸ்தோத்ரம் ஸமாப்தம் ।
ஸ்கந்த³புராண । வைஷ்ணவக²ண்ட³ । புருஷோத்தமக²ண்ட³ । அத்⁴யாய 2/16-30॥

